
PREGO DE CONDICIÓNS QUE REXERÁ A ADQUISICIÓN DIRECTA POLO

CONCELLO DE TEO, MEDIANTE COMPRAVENDA, DA FINCA

DENOMINADA “A TOMADA” SITA NO LUGAR DA IGREXA (CALO)

1.- OBXECTO DO CONTRATO. O presente prego ten por obxecto fixar o procedemento

e condicións para a adquisición directa polo Concello de Teo mediante compravenda do

inmoble que se detalla a continuación, de acordo co Convenio marco de colaboración

entre o Arcebispado de Santiago de Compostela e o Concello de Teo, aprobado polo

Pleno da Corporación, na sesión extraordinaria de 12 de decembro de 2018, asinado

pola Alcaldía do Concello de Teo, en representación do mesmo, e D. Julián Barrio y

Barrio, Arcebispo de Santiago de Compostela, o 17 de decembro de 2018 (en adiante,

Convenio) e ampliado na súa vixencia por adenda de 15 de novembro de 2019, asinada

entre as mesmas partes.  Achégase co presente, como anexo I,  o  citado Convenio e

aadenda citada.

A parcela que se pretende adquirir é a que se describe a continuación:

Finca de Teo nº: 9579

Descrición: Labradío e monte ao sitio de “Vega de Calo” finca nº 670 da Concentración

Parcelaria de San Xoan de Calo

Paraxe: SAN XOAN DE CALO Vega de Calo

Superficie: 10505 metros cadrados

Lindeiros: Norte, Santiago Tarrio Calvo (671); Sur, camiño; Este, Santiago Tarrio Calvo

(671),  ArturoFramil  Suárez  (677)  e  outros  propietarios  (674,  675,  676);  Oeste,

Concepción ViduidoFramil e outra (667), María Lourdes Rios Viduido (668) e Josefina

Rios Viduido (669).

Referencia Catastral: 15083B508006700000SP

Inscrición no Rexistro da Propiedade de Padrón:  1ª Tomo: 413, Libro: 102, Folio: 15,

Data: 30 de maio de 1975.

Achégase co presente, como anexo II, a Certificación catastral descritiva e gráfica (datos

descritivos do inmoble e parcela catastral).

2.- ORZAMENTO. O orzamento máximo de licitación é de sesenta mil euros (60.000,00

€), segundo o recollido no Convenio, quedando o prezo fixado nesa cantidade.

3.-  FINANCIACIÓN. O  contrato  financiarase  con  cargo  á  partida  orzamentaria

933/681.00, na que existe crédito axeitado e suficiente para a financiación do prezo de

adquisición do inmoble,  tal  e  como consta  no certificado de existencia de  crédito  da

intervención municipal, de 6 de febreiro de 2019, incorporado ao expediente.

4.-  FORMA  DE  ADXUDICACIÓN  E  TRANSPARENCIA. O  presente  contrato

adxudicarase de forma directa de conformidade co artigo 116.4 da Lei 33/2003, do 3 de

novembro,  do  Patrimonio  das  Administracións  Públicas  (LPAP),  sobre  a  base  das

peculiaridades da necesidade a satisfacer e a especial idoneidade do ben,solicitándose

oferta exclusivamente ao/á propietario/a do ben que se pretende adquirir, ao tratarse do

único que satisfaría as características e necesidades requiridas polo concello.

Co fin  de  asegurar  a  transparencia  e  o  acceso  público  á  información  relativa  á  súa

actividade contractual, e sen prexuízo doutros medios de publicidade, farase pública na

sede electrónica do concello de Teo (www.teo.gal) a información relativa á aprobación do

expediente e á adquisición da parcela.

5.-  INVITACIÓN. Remitiráselle  invitación  a  quen  figure  como  propietario  da  citada

parcela, a fin de que se está interesado proceda a súa venda ao Concello de Teo, con

suxeición ao disposto neste prego. 

6.-  LUGAR E PRAZO PARA ACEPTAR A INVITACIÓN.  O lugar de presentación da

proposta será no Rexistro  Electrónico Xeral  do Concello  de Teo ou en calquera das

formas  previstas  no  artigo  16.4  da  Lei  39/205,  do  1  de  outubro,  do  procedemento

administrativo común das Administracións Públicas (LPACAP), dispoñendo dun prazo de

10 días hábiles para aceptar a oferta de adquisición da parcela a partir do día seguinte de

recepción da invitación.    

7.-PROPOSICIÓN  E  DOCUMENTACION  COMPLEMENTARIA.  A  proposición

presentaranse de conformidade co seguinte modelo: 

“D./D.ª……...............................,  con  domicilio  en...............,  municipio...............,

CP ..............., e DNI nº ........., en nome propio (ou en representación de...............como

acredito  por.........................),  enterado de que o  Concello  de  Teo esta  interesado en

adquirir  por  adxudicación  directa  mediante  compravenda  a  parcela  denominada  “A

TOMADA”, NO LUGAR DE A IGREXA (CALO), fago  constar que coñezo o prego de

condicións e o acepto comprometéndome a allear por compravenda o Concello de Teo a

citada  parcela,  da  cal  son  propietario/a  con  suxeición  a  este  prego  polo  importe

de ....................(en letra e número)”.

A  presentación  da  proposición  supón   a  aceptación  incondicional  das  cláusulas  do

presente prego de condicións.

Xunto coa proposición aportará os seguintes documentos:

a) Fotocopia do D.N.I, Pasaporte ou documento que o substitúa.

b) Poderes: Cando o licitador non actúe en nome propio, deberá acompañarse poder

notarial  para  representar  á  persoa  en  cuxo  nome  concorre  ante  a  Administración

contratante.

c) Bastanteo de poderes: Os poderes a que se refire o apartado b) da presente cláusula,

deberán bastantearse previamente pola secretaria da Corporación ou, no seu defecto,

polo funcionario habilitado. En consecuencia, o/a vendedor/a deberá cumprimentar este

requisito con anterioridade á presentación de oferta.

d)  Declaración  expresa  de  que  o/a  propietario/a  interesado/a  non  está  incurso  en

ningunha das prohibicións para contratar ou incompatibilidades establecidas no artigo 71

da Lei 9/2017, do 8 de novembro, de Contratos do Sector Público (en adiante, LCSP).

e) Certificación ou recibo acreditativo do pago do Imposto de Bens Inmobles e referencia

catastral.

f) Declaración de atoparse ao corrente no cumprimento das obrigas tributarias (estatais e

autonómicas) e coa Seguridade Social.

h) Título de propiedade do ben e datos rexistrais, especificando a inexistencia de cargas.

Todos  os  documentos  citados  deberán  ser  orixinais  ou  fotocopias  dilixenciadas

notarialmente ou por funcionario público, nas que conste que foron verificadas cos seus

orixinais. 

8.-  ADXUDICACIÓN. O  órgano  competente  adxudicará  a  adquisición  da  parcela

denominada “A Tomada”, sita en Vega de Calo, lugar da Igrexa (Calo), por compravenda

á persoa invitada sempre que presente a documentación que se fixa no prego e acepte

as condicións do mesmo. 

A/O propietario/a deberá concorrer para o outorgamento da escritura pública no día e

hora que sinale o Concello de Teo, previo requirimento municipal do efecto.

9.- CARGAS E GRAVAMES. O Concello adquire o ben libre de cargas e gravames e ao

corrente  de  todas  as  taxas,  impostos  e   contribucións,  tanto  locais,  estatais  e/ou

autonómicas.

O Concello non se subrogará e, polo tanto, non aboará en ningún caso as débedas de

calquera clase ou natureza que teña o/a vendedor/a pendentes de pago en relación co

ben obxecto de adquisición.

10.- FORMALIZACIÓN EN ESCRITURA PÚBLICA. A compravenda do ben a que se

refire o presente Prego realizarase e formularase en escritura pública dentro do prazo

máximo de 30 días a contar desde a aprobación da adquisición polo órgano competente

da Corporación.

11.-  HONORARIOS  DE  NOTARIO. Os  honorarios  da  autorización  do  Notario  serán

satisfeitos polo Concello.

12.- INSCRIPCIÓN NO REXISTRO. Os gastos de inscrición no Rexistro da Propiedade

correspondentes á presente compravenda serán por conta e cargo do Concello.

13.- ENTREGA E TOMA DE POSESIÓN. O vendedor, no acto de firma da escritura de

compravenda, entregará ao Concello a posesión do inmoble e, a partir dese momento,

tomará posesión do mesmo.

14.- PAGO DO PREZO. O Concello aboará o prezo de adquisición no momento do acto

de firma da escritura de compravenda, mediante cheque nominativo.

Na escritura de compravenda farase constar que o Concello de Teo  abona o prezo de

adquisición e que dito importe declararao recibido o/a vendedor/a.

15.- DESTINO. Dado o valor da finca o Concello de Teo ten intención de protexela e

acondicionala  como  área  natural  de  uso  recreativo  e  de  lecer,  desenvolvendo  nela

actividades  relacionadas  cos  valores  naturais,  históricos,  paisaxísticos,  ambientais  e

recreativos, cunha intervención limitada e respectuosa cos mesmos.

16.-  IMPOSTO  SOBRE  TRANSMISIÓNS  PATRIMONIAIS  E  ACTOS  XURÍDICOS

DOCUMENTADOS. Polo que respecta ao ITPAXD farase constar que, de conformidade

co disposto no artigo 45 do Texto Refundido da Lei do Imposto, aprobado polo Decreto

Lexislativo 1/93, do 24 de setembro, o Concello está exento do pago deste imposto, como

suxeito pasivo da compravenda.

17.-  RÉXIME  XURÍDICO  E  XURISDICCIÓN  COMPETENTE. De  conformidade  co

disposto nos artigos 4, 9.2, 24 e 26 da LCSP, así como nos artigos 110 e ss da Lei do

Patrimonio das Administracións Públicas, e artigo 272 da Lei de Administración local de

Galicia,  o  contrato  ao  que  se  refire  o  presente  terá  carácter  privado,  rexéndose,  en

primeiro lugar, polo presente Prego e en todo o non previsto no mesmo pola lexislación

patrimonial e supletoriamente pola normativa contractual. 

As  cuestións  litixiosas  derivadas  do  presente  contrato  serán  competencia  da  orde

xurisdicional civil. Porén, consideraranse actos xurídicos separables os que se diten en

relación coa preparación e adxudicación do contrato e, en consecuencia, poderán ser

impugnadas  ante  a  orde  xurisdicional  contencioso-administrativa,  de  acordo  coa

normativa reguladora de dita xurisdición.

Teo, asinado na data da sinatura dixital do presente.

O alcalde

Rafael C. Sisto Edreira

ANEXO I. CONVENIO MARCO DE COLABORACIÓN ENTRE O ARCEBISPADO DE 
SANTIAGO DE COMPOSTELA E O CONCELLO DE TEO E ADENDA AO MESMO

ANEXO II
CERTIFICACIÓN CATASTRAL DESCRITIVA E GRÁFICA (DATOS DESCRITIVOS DO

INMOBLE E PARCELA CATASTRAL)

